
TITEL:  Om te gee

KORT BESKRYWING:

 SKRIFLESING: Lukas 6: 36 - 38
TEKSVERSE:
Vers 36: Gee, en aan julle sal gegee word. 'n Goeie maat wat ingedruk en geskud en oorlopend is, sal hulle in jul skoot gee, want met dieselfde maat waarmee julle meet, sal weer vir julle gemeet word.
1.  INLEIDING / AGTERGROND:
· There’s no such thing as a free lunch

· Ons weet mos alles draai om geld insamel

· Die prys wat jy reeds gewen het, jy moet net hierdie stel boeke bestel

· Die  vakansie wat jy reeds gewen het - jy moet net die aanbieding bywoon

· Daar’s altyd ‘n vangplek

· Die skelm agent

· Selfs ‘n skelm minnaar wat iemand liefhet net vir die geld wat sy het

· Dan nog die bedelaar wat met sy bord langs die pad  staan.

· Die honderde  verdienstelike organisasies wat  briewe en pamflette uitstuur  vir geld

· Die joolstudente met hulle blikkies

· Die loterykaartjies

· Selfs die kerk wat bakhand  staan.

· Geld , geld, geld!

· Die wêreld draai om Mammon voorwaar!

· En nou kan ons  dit nog so heilig stel ook : “As die Here my seën met genoeg middele sal ek dit in Sy koninkryk aanwend” ; “Die Here moet my besigheid seën, ek het dit alles vir Hom gegee”

· God het niemand se geld nodig nie - Hy doen Sy werk op Sy eie manier.

· God is niemand se bedelaar nie - alles is Syne en Hy neem dit net wanneer Hy wil

· Jesus het gekom as voorbeeld en Hy het net gegee - nooit gevra nie. Daarom moet Sy Liggaam die kerk ook gee en nie vra nie. Mt 20:28  net soos die Seun van die mens nie gekom het om gedien te word nie, maar om te dien en sy lewe te gee as 'n losprys vir baie.
2.  ONS MOET GEE:

· Tog wil God hê ons moet gee.

· As jy oorvloedig gee, sal jy orvloedig ontvang

· As jy blymoedig gee , sal jy dubbel soveel vreugde ontvang

· Natuurlik moet ons geld gee - Ons lees mos in Mal 3 hoe die Here voel oor die tiendes

· Natuurlik moet ons ons tyd gee vir die  Here - om vir Hom te werk.

· Maar daar’s soveel meer wat so maklik is om te gee:

· Liefde : Jy het mos ‘n oorvloed van God ontvang. Dink  hoe God jou liefgehad het, en jou liefhet. Vir Wat?? Hy is ‘n oseaan van liefde. By Hom kan jy onuitputlike hoeveelhede liefde kry  om vryelik uit te deel. “Want so lief het God sie wêreld gehad..” Om Sy liefde uit te deel kos niks, en dit bereik baie. Geen mensehart is bestand teen liefde nie. Jy het vryelik ontvang - jy kan vryelik uitdeel.

· Vergifnis: Hoeveel vergifnis het jy ontvang? Het jy al van jou oortredings vergeet? Hoeveel het jy betaal vir jou vergifnis? Hoeveel het God jou vergewe? Vir Wat?? Ons weet mos Sy vergifnis is groter as die sondes va die hele wêreld . Om te vergewe omdat Hy jou vergewe het kos niks nie, en dit vermag baie. Dit maak mense vry. Jy het baie ontvang - jy kan baie uitdeel

· Genade: Dink hoe baie genade God aan jou bewys het. Wat het God jou nie alles  gegee nie? Vir wat?? Dink daaraan toe jy ‘n vyand van God was het Hy jou begenadig - soos Mefiboset. Hoeveel genade het jy vir jou medemens? Hoeveel vir jou werkers? Hoeveel vir jou volgelinge? God het jou baie gegee - wees gou om baie uit te deel

· Vriendelikheid: Laat julle vriendelikheid aan alle mense bekend word. Vriendelikheid kos jou niks. ‘n Warm glimlag en ‘n vriendelike woord is verniet. Vriendelikheid behhort die teken te wes dat daar iets spesiaals in jou hart is. ‘n Stralende gesig wys ‘n stralende hart. Deel jou vriendelikheid  oorvloedig uit - dit vereer God

· Vryspraak: Hoeveel kere het God jou vrygespreek? Vir wat?? Hoeveel kere het Hy jou nie eers verwyt nie?? Ek sien mense wat met selfgemaakte  regverdiging wrokke en verbittering dra teen ander, en tot skade van hul eie siele. Ek sien mense verblind  met hul eie selfbeheptheid, dat hulle nie besef hoe groot is God se vryspraak oor hulle nie. Daarom kan hulle nie vryspreek nie. En dit dryf hulle voort na verdere ellende. Jesus Christus is ‘n oneindige bron van vryspraak - laat  jy gou wees om ander  van harte vry te spreek.

· Seën: Hoeveël seën het jy van die Here ontvang? Het jy al ooit gaan sit en bereken? Wat het dit jou gekos? Wat sal dit jou kos om ander te seën? Op hoevele wyses  seën God jou? Op hoevele wyses kan jy ‘n seën vir andere wees? Seën sonder om terug te verwag - dan sal die Here jou terugbetaal

· Goed doen: Hoeveel goed het die Here aan jou gedoen? Vir wat?? Wat  het Hy jou alles aan jou toevertrou waarmee jy ander kan seën? Of is alles net “myne”? God het gegee - dis Syne. Hy sal dit kom haal wanneer Hy wil. Moet nie jou hand te styf toe hou nie - God maak hom maklik oop en dan kry mens baiemaal baie seer.

· Bid : Hoeveel is daar vir jou gebid? Vir Wat?? Hoeveel  bid jy vir ander? Leef jy net vir jouself?? Sal jy ook skaam wees  as God moet openbaar hoe  arm en selfgesentreerd jou gebedslewe is? Wat kos dit om vir ander te bid?

3.  SLOT:

Vers 36: Gee, en aan julle sal gegee word. 'n Goeie maat wat ingedruk en geskud en oorlopend is, sal hulle in jul skoot gee, want met dieselfde maat waarmee julle meet, sal weer vir julle gemeet word.

